
SarayunamasahasranAmastotram from Bhushundiramayana

સરયૂનામસહસ્રનામસ્તોત્રમ્ ભુષુણ્ડિરામાયણાન્તર્ગતમ્

શુક ઉવાચ -

સાબ્રવીજ્જાતમાત્રૈવ ભૂમાનં પુરુષં તતઃ ।
રામપ્રેમોદ્ગમોદ્ભૂતરોમાઞ્ચવ્યાપ્તવિગ્રહમ્॥ ૧॥
સરયૂરુવાચ -

કિ નુ કુર્યામહે ભૂમન્ કિં  ચ મે નામ નિશ્ચિતમ્ ।
ભવત્પાર્શ્વેઽથવાન્યત્ર કુત્ર મેઽવાસ્થિતિર્ભવેત્॥ ૨॥
રામપ્રેમોદ્ભવાનન્દાત્સુસ્રુર્નેત્રાણિ નઃ પૃથક્ ।
તુદત્થબાષ્પવારિભ્યઃ સમ્ભૂતા ત્વં તરઙ્ગિણી ॥ ૩॥
સરયૂરિતિ તે નામ તસ્માન્નિશ્ચિતમેવ મે ।
નયનોત્થૈર્જલૈર્જાતા તસ્માન્નેત્રજલેતિ ચ॥ ૪॥
વસિષ્ઠશ્ચ ભવત્તીરે તપસા સિદ્ધિમેષ્યતિ ।
વાસિષ્ઠીતિ ભુવિ ખ્યાતં તવ નામ ભવિષ્યતિ॥ ૫॥
સાકેતનગરે ગત્વા રામસ્ય સુખવર્દ્ધિની   ।
રામગઙ્ગેતિ  તે નામ ભુવિ ખ્યાતં ભવિષ્યતિ॥ ૬॥
પૂર્વં તુ તમસા જાતા ઐરાવતરદાહતાત્ ।
મહાશૈલસ્ય શિખરાત્પશ્ચાત્ત્વં વિશ્વપાવિની॥ ૭॥
દ્વિર્વહેતિ ચ તે નામ લોકે ખ્યાતં ભવિષ્યતિ ।
પ્રેમાનન્દાત્સમુદ્ભૂતાં તસ્માત્પ્રેમજલેતિ ચ॥ ૮॥
અથ તેઽહં પ્રવક્ષ્યામિ નામસાહસ્રકં શુભમ્ ।
યસ્ય શ્રવણમાત્રેણ પ્રેમાનન્દઃ પ્રવર્દ્ધતે॥ ૯॥
સરયૂઃ પ્રેમસરયૂઃ પ્રેમાનન્દસરોજલા ।
પ્રેમપૂર્ણા પ્રેમમયી પ્રેમતોયા મહોદકા॥ ૧૦॥

રામગઙ્ગા  રામનદી રામપ્રેમા મહાનદી ।
સુધાવર્ણા ચન્દ્રવર્ણા ધનસારરસોદકા॥ ૧૧॥
રસાત્મિકા રસમયી રસપૂર્ણા રસોદકા ।
રસા રસપ્રિયા રસ્યા રસારમ્યા રસાવહા॥ ૧૨॥
સુધામા વસુધા લક્ષ્મીર્વસુધામા વસૂદ્ભવા ।
સરિદ્વરા સરિચ્છ્રેષ્ઠા  સરિદ્રૂપા સરોમયી॥ ૧૩॥
રામકેલિકરી રામા રામચિત્તપ્રસાદિની ।
લોકસન્તાપહરિણી હનુમત્સેવિતોદકા॥ ૧૪॥
મરીચિર્મરુદારાધ્યા રામચન્દ્રતનુપ્રભા ।
દ્રવદવ્યમયો દેવી દોલારૂઢામૃતદ્રવા॥ ૧૫॥
દ્રાવિણી દ્રવિણાવાસા દ્રવામૃતમયી સરિત્ ।
સરણી સારિણી સારા સારરૂપા સરોવરા॥ ૧૬॥
પુરુષાશ્રુમયી મોદા પ્રમોદવનવાહિની ।
કલ્લોલિની કલિહરા કલ્મષધ્ની કલાધરા॥ ૧૭॥
કલામયી કલાપૂર્ણા ચન્દ્રિકા રામચન્દ્રિકા ।
વૈકુણ્ઠવાહિની વર્યા વરેણ્યા વારિદેવતા॥ ૧૮॥
ગુડૂચી ગુડસુસ્વાદુર્ગૌડી ગુડસમુદ્ભવા ।
વાસિષ્ઠી ચ વશિષ્ઠશ્રીર્વસિષ્ઠારાધ્યદેવતા॥ ૧૯॥
વસિષ્ઠાવશિની વશ્યા વશ્યાકર્ષણકારિણી ।
સૂવર્ણા ચૈવ સૌવર્ણીસુવર્ણસિકતાવહા॥ ૨૦॥
સુવર્ણતટિની ચૈવ સુવર્ણસ્રવણોદકા ।
વિધિનેત્રજલા વૈધી વિધિપ્રેમા વિધિપ્રિયા॥ ૨૧॥
ઉત્તરઙ્ગા  ચ તરલા તારકાપતિનિર્મલા ।
તમસા તામસહરા તમોહર્ત્રી તમોવહા॥ ૨૨॥
તીક્ષ્ણા તોક્ષ્ણગતિસ્તુઙ્ગા  તુઙ્ગવીચિર્વિનોદિની    ।
તુઙ્ગતીરા  તુઙ્ગભવા  તુઙ્ગતીરપ્રસારિણી ॥ ૨૩॥
તુઙ્ગતોયા  તુઙ્ગવહા  તુઙ્ગગા  તુઙ્ગગામિની  ।
તડિત્પ્રભા તડિદ્રૂપા તડિદ્વીચિસ્તડ્જ્જિલા॥ ૨૪॥

તપ્તોદકા તપ્તતનુસ્તાપહા તાપસાશ્રયા ।
તપઃસિદ્ધિકરી તાપી તપનાતાપહારિણી॥ ૨૫॥
તાપસન્તાપહરિણી તપનોત્થા તપોમયી ।
તાપિની તપનાકારા તપર્તુઃ સુખકારિણી॥ ૨૬॥
તરઙ્ગિણી  તરલિની તરણી તારિણી તરિઃ ।
સ્થેમા સ્થિરગતિઃ સ્થાત્રીસ્થાવરોત્થા સ્થિરોદકા॥ ૨૭॥
સ્થૈર્યકર્ત્રી સ્થિરાકારા સ્થિરા સ્થાવરદેવતા ।
પૂતા પૂતગતિઃ પૂતલોકપાવનકારિણી॥ ૨૮॥
પાવિની પવનાકારા પવમાનગુણપ્રદા ।
શીતલા શીતસલિલા શીતલાકૃતિવાહિની ॥ ૨૯॥
મન્દા મન્દગતિર્મન્દા મન્દલસ્વરપૂરણી ।
મન્દાકિની મદાઘૂણી મન્દમન્દગમોદકા॥ ૩૦॥
મીનાઢ્યા મીનસુખદા મીનકેલિવિધાયિની ।
મહોર્ભિમાલિની   માન્યા માનનીયમહાગુણા॥ ૩૧॥
મરુત્સેવ્યા મરુલ્લોલા મરુત્તનૃપસેવિતા ।
ઇક્ષ્વાકુસેવિતતટા ઈક્ષાકૃતમહોત્સવા॥ ૩૨॥
ઈક્ષણીયા ઇક્ષુમતી ઇક્ષુખણ્ડરસોદકા ।
કર્પૂરનીરા કર્પૂરા કર્પૂરધવલોદકા॥ ૩૩॥
નાગકન્યા નગારુઢા નગરાજવિભેદિની ।
પાતાલગઙ્ગા  પૂતાઙ્ગી  પૂજનીયા પરાપરા॥ ૩૪॥
પારાવારૈકનિલયા પારાવારવિહારિણી ।
પરિગતા પરપ્રેમા પરપ્રીતિવિવર્દ્ધિની  ॥ ૩૫॥
ફલ્ગૂજલા ફલ્ગુજલા ફાલ્ગુનસ્ય વરપ્રદા ।
ફેનાવૃતા ફેનસિતા ફેનોદ્વમનકારિણી॥ ૩૬॥
ફલકારા ફલકરી ફલિની ફલપૂજિતા ।
ફણીન્દ્રફણસંસેવ્યા ફણિકઙ્કણભૂષિતા॥ ૩૭॥
ખરાકારા ખરતરા ખરરાક્ષસહારિણી ।

ખગેન્દ્રભજનીયા ચ ખગવંશવિવર્દ્ધિની  ॥ ૩૮॥
ખગારુઢા ખગૈઃ સ્તુત્યા ખગજા ચ ખગામિની ।
ખસારાધ્યા ખસવૃતા ખસવંશૈકજીવના॥ ૩૯॥
ખેલાગતિઃ ખલહરા ખલતાપરિહારિણી ।
ખદિની ખાદિની ખેદ્યા ખેદહા ખેલકારિણી॥ ૪૦॥
ગણનીયા ગણૈઃ પૂજ્યા ગાણપત્યમહાફલા ।
ગણેશપૂજિતા ગણ્યા ગણદુઃખનિવારિણી॥ ૪૧॥
ગુણાઢ્યા ગુણસમ્પન્ના ગુણગુમ્ફિતવિગ્રહા ।
ગુણનીયા ગુરુગુણા ગુરુપૂજ્યા ગુરુદ્રવા॥ ૪૨॥
ગુર્વી ગીષ્પતિસંસેવ્યા ગિરાચાર્યા ગિરાશ્રયા ।
ગિરીન્દ્રકન્દરાવાસા ગિરીશસેવિતોદકા॥ ૪૩॥
કોટિચાન્દ્રમસજ્યોતિઃ કોટિચાન્દ્રિમહોજ્જ્વલા ।
કટાહભેદનપરા કઠોરજવગામિની॥ ૪૪॥
કઠશાખાપાઠરતા કાઠકાનાં વરપ્રદા ।
કાષ્ઠાપરા કાષ્ઠભેદા કાષ્ઠાષ્ટકવિનોદિની॥ ૪૫॥
કરવીરપ્રસૂનાઢ્યા કરવાલસિતિચ્છવિઃ ।
કમ્બુશ્વેતા કબુકણ્ઠા કમ્બુભૃત્પ્રાણવલ્લભા॥ ૪૬॥
ધર્માઢ્યા ધર્મશમની ધર્મપાઠવિનોદિની ।
ધર્મયોગસુસન્તુષ્ટા ઘટાકારા ઘટોદકા॥ ૪૭॥
ઘટ્ટિની ઘટ્ટસુખદા ઘટ્ટપાલવરપ્રદા ।
ઘટકોટિસુસમ્પન્ના ઘટાટોપજલોર્મિભૃત્  ॥ ૪૮॥
ચાઞ્ચલ્યદારિણીન્દ્રાણી ચાણ્ડાલગતિદાયિની ।
ચણ્ડાતપક્લેશહરા ચણ્ડા ચણ્ડિમમણ્ડિતા॥ ૪૯॥
ચામ્પેયકુસુમપ્રીતા ચપલા ચપલાકૃતિઃ  ।
ચમ્પૂગ્રન્થવિધાનજ્ઞા ચઞ્ચૂપુટહૃતોદકા॥ ૫૦॥
ચ@ક્રમા ચ@ક્રમકરી ચમત્કારવિવર્દ્ધિની   ।
ચર્મકારકુલોદ્ધારા ચર્મા ચર્મણ્વતી નદી॥ ૫૧॥

ભૂમેક્ષણસમુદ્ભૂતા ભૂગતા ભૂમિપાપહા ।
ભૂતલસ્થા ભયહરા વિભીષણસુખપ્રદા॥ ૫૨॥
ભૂતપ્રેતપિશાચધ્ની દુર્ગતિક્ષયકારિણી ।
દુર્ગમા દુર્ગનિલયા દુર્ગારાધનકારિણી॥ ૫૩॥
દુરારાધ્યા દુઃખહરા દુર્ગભૂમિજયપ્રદા ।
વન્યા વનપ્રિયા વાણી વીણારવવિનોદિની॥ ૫૪॥
વારાણસીવાસરતા વાસવી વાસવપ્રિયા ।
વસુધા વસુધામા ચ વસુદાત્રી વસુપ્રિયા॥ ૫૫॥
વસુતેજા વસુપરા વસુવાસવિધાયિની ।
વૈશ્વાનરી વિશ્વવન્દ્યા વિશ્વપાવનકારિણી॥ ૫૬॥
વૈશ્વાનરરુચિર્વિશ્વા   વિશ્વદીપ્તિર્વિશાખિની   ।
વિશ્વાસના વિશ્વસના વિશ્વવશ્યત્વકારિણી॥ ૫૭॥
વિશ્વાવસુપ્રિયજલા વિશ્વામિત્રનિષેવિતા ।
વિશ્વારાધ્યા વિષ્ણુરૂપા વષટ્કારાક્ષરપ્રિયા॥ ૫૮॥
પાનપ્રિયા પાનકર્ત્રી પાતકૌઘપ્રહારિણી ।
નાનાયુધા નવજલા નવીનગતિભૂષિતા॥ ૫૯॥
ઉત્તરઙ્ગગતિસ્તારા  સ્વસ્તરુપ્રસવાર્ચિતા   ।
તુહિનાદ્રિસમુદ્ભૂતા તુહિતા તુહિનોદકા॥ ૬૦॥
કૂલિની કૂલમિલિતા કૂલપાતનતત્પરા ।
કાલાતિગામિની કાલી કાલિકા કાલરૂપિણી॥ ૬૧॥
કીલાલિની કીલહરા કીલિતાખિલપાતકા ।
કમલા કમલાકારા કમલાર્ચિતવિગ્રહા  ॥ ૬૨॥
કરાલકમલાવેશા કલિકોલ્લાસકારિણી ।
કરિણી કારિણી કીર્ણા કીર્ણરૂપા કૃપાવતી॥ ૬૩॥
કુલીના કુલવન્દ્યા ચ કલનાદા કલાવતી ।
ખગેન્દ્રગામિનિ ખલ્યા ખલીના ખલતાપહા॥ ૬૪॥
સ્ખલદ્ગતિઃ ખમાર્ગસ્થા ખિલાખિલકથાનકા ।
ખેચરીમુદ્રિકારૂપા ખખેગાતિગામિની॥ ૬૫॥ syllable missing

ગઙ્ગાજલા  ગીતગુણા ગીતા ગુપ્તાર્થબોધિની ।
ગીયમાનગુણગ્રામા ગીર્વાણા ચ ગરીયસી॥ ૬૬॥
ગ્રહાપહા ગ્રહણકૃદ્ ગૃહ્યા ગૃહ્યાર્થદાયિની ।
ગેહિની ગિલિતાઘૌધા ગવેન્દ્રગૃહગામિની॥ ૬૭॥
ગોપીજનગણારાધ્યા શ્રીરામગુણગાયિની ।
ગુણાનુબન્ધિની ગુણ્યા ગુણગ્રામનિષેવિતા॥ ૬૮॥
ગુહમાતા ગુહાન્તસ્થા ગૂઢા ગૂઢાર્થબોધિનો ।
ઘર્ઘરારાવમુદિતા ઘર્ઘરાઘટનાકૃતિઃ ॥ ૬૯॥
ઘટીબન્ધૈકનિલયા ઘટા ઘણ્ટાલવિગ્રહા ।
ઘનાઘનસ્વના ઘોરા ઘનસારસમાકૃતિઃ ॥ ૭૦॥
ઘોષા ઘોષવતી ઘુષ્યા ઘોષેશ્વરસુતપ્રિયા ।
ઘોરાઘનાશનકરી ઘર્માતિભયહારિણી॥ ૭૧॥
ઘૃણાકરી ઘૃણિમતી ઘૃણિર્ઘ્રાણેન્દ્રિયપ્રિયા ।
ઘ્રાતા ઘર્માશુદુહિતા ઘાતિતાઘા ઘનાઘના॥ ૭૨॥
ચાન્દ્રી ચન્દ્રમતી ચન્દ્રા ચન્દ્રિકા ચન્દ્રિકાકૃતિઃ  ।
ચન્દ્રકા ચન્દ્રકાકારા ચન્દનાલેપકારિણી॥ ૭૩॥
ચન્દનદ્રવસંશીતા ચમત્કૃતજગત્ત્રયા ।
ચિત્તા ચિત્તહરા ચિત્યા ચિન્તામણિસમાકૃતિઃ ॥ ૭૪॥
ચિન્તાહરા ચિન્તનીયા ચરાચરસુખપ્રદા ।
ચતુરાશ્રમસંસેવ્યા ચતુરાનનસેવિતા॥ ૭૫॥
ચતુરા ચતુરાકારા ચીર્ણવ્રતસુખપ્રદા ।
ચૂર્ણા ચૂર્ણૌષધસમા ચપલા ચપલાકૃતિઃ ॥ ૭૬॥
છલિનો છલહર્ત્રી ચ છલિતાશેષમાનવા ।
છદ્મિની છદ્મહરિણી છદ્મસદ્મવિધાયિની॥ ૭૭॥
છન્ના છન્નગતિશ્છિન્ના છિદાકર્ત્રી છિદાકૃતિઃ  ।
છન્નાકારા છન્નજલા છન્નપાતકહારિણી॥ ૭૮॥
જયઘોષા જયાકારા જૈત્રા જનમનોહરા ।

જન્મિની જન્મહરિણી જગત્ત્રયવિનોદિની॥ ૭૯॥
જગન્નાથપ્રિયા લક્ષ્મીર્જમ્બૂદ્વીપસુખપ્રદા ।
જમ્બાલિની જવગતિર્જપાકુસુમસુન્દરી॥ ૮૦॥
જમ્બીરરસસન્તુષ્ટા જામ્બૂનદવિભૂષણા ।
જટાધરા ચ જટિલા જમ્ભારિકરપૂજિતા॥ ૮૧॥
જઙ્ગમા  જિતદૈતેયા જિત્વરા જયવર્દ્ધિની   ।
જીવાન્તરગતિર્જીવ્યા જીવાકર્ષણતત્પરા॥ ૮૨॥
જ્યાનિનાદૈકમુદિતા જરાનાશનતત્પરા ।
જલાશ્રયા જલકરી જાલિની જાલવર્તિની  ॥ ૮૩॥
જીમૂતવર્ષિણી   જારા જારિણી જારવલ્લભા ।
ઝઞ્ઝારવા ઝણત્કારા ઝઝંરારાવકારિણી॥ ૮૪॥
ઝિલ્લીનિનાદમુદિતા ઝલ્લરીનાદતોષિણી ।
ઝરી ઝર્ઝરિકારૂપા ઝાઙ્કારરવકારિણી॥ ૮૫॥
ટાંકારિણી ટંકહસ્તા ટાપિનો ટાપગામિની ।
ટંટંનિનાદમુદિતા  ઠંઠંશબ્દપ્રબોધિની॥ ૮૬॥
ઠકુરા ઠક્કુરાજ્ઞા ચ ઠંઠંનિનદકારિણી  ।
ડમરૂવાદનપરા ડક્કાડાંકારકારિણી॥ ૮૭॥
ડાકિની ડામરાચાર્યા ડમડુમરવોત્કટા ।
ઢક્કા ઢક્કારવાઢ્યા ચ ઢંઢાઢુંઢરવાસિની  ॥ ૮૮॥
ઢુંઢિપૂરણદક્ષા  ચ ઢુંઢિરાજપ્રપૂજિતા  ।
તત્તાતતા મહાતાતા તેજિની તેજસાન્વિતા॥ ૮૨॥
તોયાન્વિતા તોયકરી તટપાતનકારિણો ।
તરુણી તરુસછન્ના તલશીતલનીરિણી॥ ૯૦॥
તુલસીસૌરભાઢ્યા ચ તુલારહિતરૂપિણી ।
તન્વી તવમમાકારા તપસ્યા તપસિ સ્થિતા॥ ૯૧॥
થેઈથેઈશબ્દરતા થંથુશબ્દસુખાવહા ।
દયાવતી દુઃખહરા દ્રાવિણી દ્રવદેવતા॥ ૯૨॥

દીનદારિદ્રથહરિણી દમિની દમકારિણી ।
દૂરાગતા દૂરગતા દૂરિતાશેષપાતકા॥ ૯૩॥
દુર્વૃત્તઘ્નો દૈત્યહરા દારિણી દાવહારિણી ।
દેવદારુવનપ્રીતા દોષઘ્ની દીપ્તિકારિણી॥ ૯૪॥
દીપમાલા દ્વીપચારા દુરિતા દુરિતાપહા ।
ધન્યા ધનવતી ધીરા ધામતી ધેનુમણ્ડિતા॥ ૯૫॥
ધયિની ધારિણી ધાત્રી ધાત્રીતરુફલાશિની ।
ધારાધારા ધરાકારા ધરાધરવિચારિણી॥ ૯૬॥
ધાવિની ધાવનકરી ધનેશ્વરવરપ્રદા ।
ધર્મપ્રદા ધર્મરતા ધાર્મિકા   ધાર્મિકપ્રિયા  ॥ ૯૭॥
ધર્માર્થકામમોક્ષાખ્યા ધમની ધમનીગતિઃ ।
ધત્તૂરફલસમ્પ્રીતા ધૃતાધ્યાનપરા ધૃતિઃ॥ ૯૮॥
ધારણા ધીર્ધરાધીશા ધીગમ્યા ધારણાવતી ।
નમ્યા નમોનમઃપ્રીતા નર્મા નર્મગતિર્નવા॥ ૯૯॥
નીરજાક્ષી નીરવહા નિમ્નગા નિર્મલાકૃતિઃ  ।
નારાયણી નરપ્રજ્ઞા નારી નરકહારિણો॥ ૧૦૦॥
નવીના નવપદ્માભા નાભીષ્ટગતિદાપિની ।
નગોદ્ભવા નગારૂઢા નાગલોકાતિપાવિની॥ ૧૦૧॥
નન્દિની નાદિની નાદા નિન્દાનાદવિવર્જિતા   ।
નાગરી નાગરપ્રીતા નાગરાજપ્રપૂજિતા॥ ૧૦૨॥
નાગકેસરમાલાઢ્યા નાગેન્દ્રમદગન્ધિની ।
પૂર્ણિમા   પરમાકારા પરાપરવિવેકિની॥ ૧૦૩॥
પ્રભાતિની પ્રભાવન્ધા પ્રભાસા પુરુષેષ્ટદા । var પ્રભાવન્ધ્યા
પુરુષાર્થપ્રદા પૂતા પક્તિપાવનકારિણી॥ ૧૦૪॥
ફલાઢ્યા ફલદાત્રી ચ ફણીન્દ્રવરદાયિની ।
ફાલિની ફલપુષ્પાઙ્કા ફાલ્ગુનસ્ફીતકીર્તિદા  ॥ ૧૦૫॥
બલિપૂજ્યા બલિહિતા બલદેવપ્રપૂજિતા ।
બાલા બાલરવિપ્રખ્યા બાલરામગુણપ્રદા॥ ૧૦૬॥

બલાકિની બહુલગા બહુલા બહુલાભદા ।
બાહુક્રીડામહોર્મિશ્ચ   બહ્વીબાહુલમાસગા॥ ૧૦૭॥
ભાવિતા ભાબુકકરી ભર્મદા ભર્ગપૂજિતા ।
ભવહત્રીં  ભવપ્રીતા ભવાની ભુવનોદ્ધતા॥ ૧૦૮॥
ભૂતિકર્ત્રી ભૂતિહત્રીં  ભૂતિની ભૂતસેવિતા ।
ભૂધરા ભૂધરોદ્ભેદા ભૂતનાથાર્ચિતોદકા  ॥ ૧૦૯॥
ભૂરિતોયા ભૂચરી ચ ભૂપતિપ્રિયકારિણી ।
મનોરમા મહોત્સાહા મહનીયા મહાત્મિકા॥ ૧૧૦॥
માહાત્મ્યવર્દ્ધિની   મોહા મોદિની મોહનાશિની ।
મુગ્ધા મુગ્ધગતિર્મધ્યા મધ્યલોકપ્રિયાવહા॥ ૧૧૧॥
મધુરા મધુરાલાપા મધુરાપતિવલ્લભા ।
માધુર્યવારિધિર્માધ્વી માધ્વીકકુસુમોત્કટા॥ ૧૧૨॥
મધૂકપુષ્પમુદિતા મદિરારસઘૂર્ણિતા   ।
માદિની માલતોમાલામલ્લીમાલ્યપ્રપૂજિતા॥ ૧૧૩॥
મન્દારપુષ્પપૂજ્યા ચ મન્દા મન્દાકિનીપ્રિયા ।
મન્દરાચલસંસ્થાના મન્દિરાન્તરમોદિની॥ ૧૧૪॥
યવસાવલિસમ્ભિન્ના યમુનાજલકેલિની ।
યમભીતિપ્રશમિની યમિનીયમિનાં હિતા॥ ૧૧૫॥
યોગમાર્ગપ્રદા યોગ્યા યોગાચાર્ય પ્રપૂજિતા ।
યોક્ત્રી યોગબલપ્રીતા યોગિકાર્થપ્રકાશિનો॥ ૧૧૬॥
યાદયેત્તદ્રમનોરમ્યા યાદોવરવિભૂષિતા ।
યત્તત્પદાર્થરૂપા ચ યાસ્કાચાર્યહિતપ્રદા॥ ૧૧૭॥
યસ્યા યશઃપ્રદા યમ્યા યજ્ઞા યજ્ઞવિવર્દ્ધિની   ।
રમા રામા રતા રમ્યા રમણી રમણીયભૂઃ॥ ૧૧૮॥
રામણીયકરાશિશ્ચ રાશીશરુચિદાયિની ।
રામપ્રિયા રામરતા રામરામા રમારુચિઃ॥ ૧૧૯॥
રુચ્યા રુચિપ્રદા રોચિપ્રદા રોચિતવિગ્રહા ।

રૂપિણી રૂપનિરતા રૂપકાર્થસુખાવહા॥ ૧૨૦॥
રઞ્જિની રજનીરૂપા રજતાચલસુન્દરી ।
રજોગુણવતી રક્ષા રક્ષોધ્ની રાજસી રતિઃ॥ ૧૨૧॥
લાવણ્યકૃલ્લવણહા લક્ષ્મીર્લક્ષ્યાનુબન્ધિની ।
લક્ષ્મણસ્ય પ્રીતિકરી લક્ષ્મણા લક્ષ્મણાશ્રયા॥ ૧૨૨॥
લલામા લોચનભવા લોલા લોલોર્મિમાલિકા   ।
લીલાવતી લાભકરી લોભનીયગુણાવહા॥ ૧૨૩॥
લજ્જાવતી લોકવતી લોકાલોકપરસ્થિતા ।
લોકનીયા લોકહિતા લોકેશવરદાયિની॥ ૧૨૪॥
લાલિત્યકારિણી લીલા લોપામુદ્રાસુખપ્રદા ।
વનજા વનરમ્યા ચ વાનીરવનગામિની॥ ૧૨૫॥
વાનરેશ્વરસુપ્રીતા વાગ્વતી વિન્ધ્યવાસિની ।
વારાણસીપુણ્યકરી વારિગા વારિવહિની॥ ૧૨૬॥
વારિવાહગણશ્યામા વારણેન્દ્રસુખપ્રદા ।
વાતરંહા વાતગતિર્વામારાજ્યસુખપ્રદા॥ ૧૨૭॥
વલિતા વનિતા વાણી વાણીલ્લભવવલ્લભા ।
વાહિની વહનૌદ્ધત્યા વદાવદવિવાદભૂઃ॥ ૧૨૮॥
શમિની શામિની શ્યામા શ્યામાયામપ્રબોધિની ।
શમીકમુનિસંસેવ્યા શમીવૃક્ષોદ્ભવા શમા॥ ૧૨૯॥
શનૈશ્ચરા શનિહરા શનિગ્રહભયાપહા ।
શમનાર્તિહરા   શમ્પા શતહ્રદહવિલાસિની ॥ ૧૩૦॥
શેષાશેષગતિઃ શોષ્યા શેષપુત્રી શશિપ્રભા ।
શ્મશાનચારિણી શૂન્યા શૂન્યાકાશનિવાસિની॥ ૧૩૧॥
શરાર્તિહા   શરીરાર્તિહારિણી   શરભેશ્વરી ।
શલ્યાપહા શલભહા શલદાનવનાશિની॥ ૧૩૨॥
ષણ્મુખી ષણ્મુખીહતા ષડક્ષીણા ષડઙ્ગભૂઃ  ।
ષષ્ઠીશનાથસંસેવ્યા ષષ્ટીપૂજનકારિણી॥ ૧૩૩॥

ષડ્વર્ગજાયિની ષટ્કા ષડ્ વષટ્કપ્રપૂજિતા ।
સિતા સીતા સુતા સૂતા સતાં પૂજ્યા સતાં ગતિઃ॥ ૧૩૪॥
સદાહાસ્યક્રિયા સત્યા સતી સત્યાર્થદાયિની ।
સરણિઃ સરયૂઃ સીરા સલિલૌઘપ્રવાહિની॥ ૧૩૫॥
સદ્ધર્મચારિણો સૂર્મિઃ   સૂપાસ્યા સૂપપાદિતા ।
સુલભા સુખદા સુપ્તા સઙ્ગ્રામભયહારિણી ॥ ૧૩૬॥
સૂત્તરા સુતરા સોમા સોમનાથપ્રપૂજિતા ।
સામિધેની સમિત્પ્રીતા સમિધા ચ સમેધિની॥ ૧૩૭॥
સમા સમાના સમગા સમ્મત્તા સુમતા સુભા ।
સુમાર્ચ્યા સુષુમાધારા સરોજાબલિપૂજિતા॥ ૧૩૮॥
હરિપ્રિયા હિમવહા હિમાની હિમતોયગા ।
હરિદષ્ટકસઙ્કીર્ત્યા હરિદશ્વપ્રપૂજિતા॥ ૧૩૯॥
હમ્ભારવેકસુપ્રીતા હિન્દોલાકેલિકારિણી ।
હિંસાદોષપ્રશમિની   હિંસ્રમુક્તિપ્રદાયિની  ॥ ૧૪૦॥
હારિણી હરસંસ્તુત્યા હકારાક્ષરસંસ્તુતા ।
હત્યાહરા હઠરિપુર્હરચાપપ્રભઞ્જિની॥ ૧૪૧॥
ક્ષેમ્યા ક્ષેમકરી ક્ષેમા ક્ષુધાક્ષોભવિનાશિની ।
ક્ષુણ્ણા ક્ષોદા ક્ષીરનિધિઃ ક્ષીરસાગરવાસિની॥ ૧૪૨॥
ક્ષીવા ક્ષુતિક્ષુરપ્રખ્યા ક્ષિપ્રા ક્ષિપ્રાર્થકારિણો ।
ક્ષોણિઃ ક્ષોણિહિતા ક્ષામા ક્ષપાકરનિભોદકા॥ ૧૪૩॥
ક્ષારા ક્ષારામ્બુનિધિગા ક્ષપાસઞ્ચારકારિણી ।
અમલા અમ્લસલિલા અદઃશબ્દાર્થરૂપિણી॥ ૧૪૪॥
અકારાક્ષરરૂપા ચ હ્યાકારાક્ષરરૂપિણી ।
આર્દ્રામ્બરા આમજલા આષાઢી આશ્વિનાત્મિકા॥ ૧૪૫॥
આગ્રહાયણરૂપા ચઆતુરત્વવિનાશિની ।
આસુરી આસુરિસુતા આશુતુષ્ઠા ઇલેશ્વરી॥ ૧૪૬॥
ઇન્દ્રિયા ઇન્દ્રસમ્પૂજ્યા ઇષુસંહારકારિણી ।
ઇત્વરી ઇનસંસેવ્યા ઇરા ઇનવરેન્દિરા॥ ૧૪૭॥

ઈશ્વરો ઈતિહન્ત્રી ચ ઈરિણી ઈસ્વરૂપિણી ।
ઉદકૌઘપ્રવહિણી ઉત્તઙ્કમુનિપૂજિતા॥ ૧૪૮॥
ઉત્તરાદ્રિસુતા ઉન્ના ઉત્તીર્ણા ઉત્તરપ્રદા ।
ઉત્તપ્તકાઞ્ચનનિભા ઊહિની ઊહકારિણી॥ ૧૪૯॥
ઊષરા ઊષરક્ષેત્રા ઊતિરૂપો ઋભૂસ્તુતા ।
ઋતપ્રવર્તિની   ઋક્ષા ઋક્ષેન્દ્રકુલપૂજિતા॥ ૧૫૦॥
ૠકારાક્ષરરૂપા ચ ૠકારી ૠસ્વરૂપિણી ।
ઌતકા ઌતકાચાર્યા ઌકારાક્ષરવાસિની॥ ૧૫૧॥
એષા એષિતવેદાર્થા એવમેવાર્થરૂપદા ।
એવકારાર્થગમ્યા ચ એતચ્છબ્દાર્થરૂપિણી॥ ૧૫૨॥
એતા ઐતા ઐકૃતિશ્ચ  ઐન્દ્રી ઐંકારરૂપિણી ।
ઓતા ઓકારરૂપા ચ ઔષધીશપ્રપૂજિતા॥ ૧૫૩॥
ઔન્નત્યકારિણી અમ્બા અમ્બિકા અઙ્કવર્જિતા   ।
અન્તકપ્રેયસી અઙ્ક્યા અન્તકા અતવાર્જિતા  ॥ ૧૫૪॥
અઃકારમુદિતા ચૈવ સર્વવર્ણસ્વરૂપિણી ।
સર્વશાસ્ત્રાર્થરૂપા ચ સર્વકલ્યાણકારિણી॥ ૧૫૫॥
ઇદં શ્રીસરયૂદેવ્યા નામસાહસ્રમુત્તમમ્ ।
મયા નિગદિતં શ્રુત્વા સર્વપાપૈર્વિમુચ્યતે  ॥ ૧૫૬॥
બહૂનિ  તવ નામાનિ અનન્તાન્યેવ સર્વશઃ ।
ત્વ ગઙ્ગા  યમુના ચૈવ ગોદા ચૈવ સરસ્વતી॥ ૧૫૭॥
નર્મદા ચૈવ કાવેરી ભીમા કૃષ્ણા ચ પાર્વતી ।
સિન્ધુઃ સિન્ધુસુતા ચૈવ સર્વદેવસ્વરૂપિણી॥ ૧૫૮॥
યસ્ત્વાં સ્મરતિ વૈ નિત્યં મનુજો રામસેવકઃ ।
સર્વવિઘ્નહરા તસ્ય ભવિષ્યસિ ન સંશયઃ॥ ૧૫૯॥
પ્રાતરુત્થાય ચ નરો યૌઽવગાહેત વૈ ત્વયિ ।
તસ્ય સર્વાઘહન્ત્રો ત્વં રામભક્તિં  પ્રવર્તયેઃ॥ ૧૬૦॥
દર્શનાત્સ્પર્શનાચ્ચૈવ સ્મરણાન્નામકીર્તનાત્ ।

રામપ્રેમપ્રદા નિત્યં ત્વં સર્વશુભકારિણી॥ ૧૬૧॥
ઇતિ શ્રીમદાદિરામાયણે બ્રહ્મભુશુણ્ડસંવાદે પશ્ચિમખણ્ડે સીતાજન્મોત્સવે
પ્રમોદવનવર્ણને સરયૂનામસહસ્રકં નામ ષટ્ત્રિંશોઽધ્યાયઃ   ॥ ૩૬॥

